ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՓԵՏՐՎԱՐԻ 13-Ի N 171-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․  ՀՀ Ֆինանսների նախարարություն
	09․03․2026թ․

	
	01/2-1/4571-2026

	1. Նախագծի 1-ին կետի 1-ին ենթակետով առաջարկվում է ԵԱՏՄ անդամ պետություններից ՀՀ տարածք ներմուծվող ապրանքների ակնհայտ առևտրային չափաքանակները կիրառել նաև օդային փոխադրմամբ ներմուծվող ապրանքների նկատմամբ։
Այս առումով, հայտնում ենք, որ Նախագծից պարզ չէ, թե ինչպես է իրականացվելու չափաքանակները գերազանցելու փաստի բացահայտումը։ Այսինքն, Նախագծով հստակեցված չէ, թե արդյոք ՀՀ ՊԵԿ կողմից վերահսկվելու է նաև օդային փոխադրումը (օրինակ՝ Մոսկվա - Երևան չվերթով ժամանող անձանց ճամպրուկները ներկայացվելու են արդյոք մաքսային հսկողության): Այս մոտեցումը համատարած կիրառելու դեպքում կստացվի, որ իրականացվում է մաքսային հսկողություն, ինչը իրականացնելու իրավասության առկայության հարցը լրացուցիչ քննարկման կարիք ունի։
Հաշվի առնելով վերոգրյալը՝ գտնում ենք, որ նախ անհրաժեշտ է ներկայացնել մաքսային հսկողություն իրականացնելու իրավասության հիմնավորումները, ապա անհրաժեշտ է քննարկել և նպատակահարմարության դեպքում սահմանել մաքսային հսկողության իրականացման ձևին վերաբերող հարցերը (օրինակ, մշակվելու են արդյոք այդ մասով ռիսկի պրոֆիլներ, որոնք են լինելու ռիսկայնության չափանիշները և այլ)։
	1․ Չի ընդունվել, Նախագծի 1-ին կետի 1-ին ենթակետը կարագավորում է  ոչ թե օդային ճանապարհով փոխադրումների դեպքում ակնհայտ առևտրային չափաքանակների կիրառման հետ կապված հարաբերությունները, այլ  օդային ճանապարհով ներմուծվող ապրանքների ակնհայտ առևտրային չափաքանակները գերազանցելու հանգամանքը հայտնի դառնալու օրն առձեռն կամ փոստային եղանակով Որոշման N 3 հավելվածով սահմանված օրինակելի ձևով ծանուցումը հանձնելու դեպքը։ 
Բացի այդ, ԵԱՏՄ մաքսային օրենսգրքի 310-րդ հոդվածի 4-րդ կետի համաձայն`  մաքսային հսկողություն անցկացնելիս մաքսային մարմինները ելնում են մաքսային հսկողության օբյեկտների, մաքսային հսկողության ձևերի և (կամ) մաքսային հսկողության անցկացումն ապահովող միջոցների ընտրողականության սկզբունքից: Գործնականում համատարած հսկողության իրականացում հնարավոր չէ և կիրառվելու է ռիսկերի կառավարման համակարգ` հիմնված ընտրողականության սկզբունքների հիման վրա:

	2. Միաժամանակ, հայտնում ենք, որ տնտեսավարող սուբյեկտների կողմից մտահոգություն է ներկայացվել այն մասին, որ մոտոցիկլների համար Որոշմամբ սահմանված 1 հատ չափաքանակը (յուրաքանչյուր ներմուծման դեպքում) անհավասար մրցակցային պայմաններ է ստեղծում տնտեսավարող սուբյեկտների համար։ 
Վերոգրյալի կապակցությամբ, առաջարկում ենք Որոշմամբ սահմանել, որ ԵԱՏՄ անդամ պետություններից ներմուծվող ապրանքների ցանկում ԱՏԳ ԱԱ 8711 ծածկագրին դասվող՝ մոտոցիկլների համար սահմանված 1 հատ չափաքանակը վերաբերում է յուրաքանչյուր հարկային տարվա ընթացքում կատարվող ներմուծումներին (թեթև մարդատար ավտոմոբիլների համար սահմանված կարգավորման նման):
	2․ Ընդունվել է, կատարվել են համապատասխան փոփոխություններ

	3․ Հաշվի առնելով ամբողջ վերոգրյալը՝ գտնում ենք, որ Նախագծերը լրացուցիչ հիմնավորման և քննարկման կարիք ունեն։
	3․ Ընդունվել է ի գիտություն

	2․  ՀՀ   Էկոնոմիկայի նախարարություն
	09․03․2026թ․

	
	09.14.4/3948-2026

	1․ Նախագծի առաջին էջի վերևի աջ անկյունում լրացնել «ՆԱԽԱԳԻԾ» բառը,
	1․ Ընդունվել է

	2․ Նախագծի 1-ին կետի 2-րդ ենթակետով առաջարկվում է՝ ՀՀ կառավարության 2020 թվականի փետրվարի 13-ի N 171-Ն որոշման 5-րդ կետը շարադրել հետևյալ խմբագրությամբ` «5.Եվրասիական տնտեսական միության ԱՏԳ ԱԱ 1211, 151530 9000, 152 00 000 0, 2501, 2712 10, 2804 40 000 0, 281000, 2817 00 000 0, 2827 20 000 0, 2827 51 000 0, 2827 600000, 2833 21 000 0, 2833 27 000 0, 2847 00 000 0, 2904-2909, 2912-2942000000, 2106 90 930 0, 2106 90 980 3, 2106 90 980 8 ծածկագրերին և 30 խմբին դասվող դեղագործական արտադրանքի (դեղի), 3913 ապրանքային դիրքին, 93-րդ և 97-րդ խմբերին դասվող ապրանքների՝ Եվրասիական տնտեսական միության անդամ պետություններից Հայաստանի Հանրապետության տարածք ներմուծումը կարգավորվում է Հայաստանի Հանրապետության օրենքներով և Հայաստանի Հանրապետության կառավարության որոշումներով սահմանած կարգերով:»: Գտնում ենք, որ հիմնավորման կարիք ունի նշյալ կետում ԱՏԳ ԱԱ 1211, 151530 9000, 152 00 000 0, 2501, 2712 10, 2804 40 000 0, 281000, 2817 00 000 0, 2827 20 000 0, 2827 51 000 0, 2827 600000, 2833 21 000 0, 2833 27 000 0, 2847 00 000 0, 2904-2909, 2912-2942000000 ծածկագրերին դասվող ապրանքների ներառումը։ Առաջարկում ենք կից ներկայացված հիմնավորման մեջ հղում կատարել դրանց ՀՀ տարածք ներմուծումը կարգավորող ՀՀ իրավական ակտերին,
	2․ Ընդունվել է, հիմնավորման մեջ լրացվել են տեղեկություններ ՀՀ կառավարության 28․02․2019թ-ի թիվ 202-Ն որոշման վերաբերյալ, որը հիմք է հանդիսացել սույն նախագծում ներառելու վերաբերյալ

	3․ Նախագծի 1-ին կետի 2-րդ ենթակետում ճշգրտման կարիք ունի նշված՝ ԵԱՏՄ ԱՏԳ ԱԱ 152 00 000 0 ծածկագիրը,
	3․ Ընդունվել է

	4․ Նախագծի 1-ին կետի 4-րդ ենթակետով հաստատված հավելվածում առաջարկում ենք ներառել նաև ԵԱՏՄ ԱՏԳ ԱԱ 8517 11 000 0 /հեռախոսային սարքեր՝ անլար լսափողով լարային կապի համար/ ծածկագիրը, հաշվի առնելով, որ կան քաղաքացիներ, ովքեր դեռևս օգտվում են նման հեռախոսային սարքերից և կարող է առաջացնել տարբերակցված մոտեցում։
	4․ Չի ընդունվել, քանի որ այս ծածկագրում դասվում են ոչ թե բջջային հեռախոսները, այլ` մնացած անլար հեռախոսները (օրինակ` բնակարաններում օգտագործվող հեռախոսները)

	3․  ՀՀ արդարադատության նախարարություն
	07․04․2026թ․

	
	/27.4.1/16557-2026

	  դիտողություններ և առաջարկություններ չկան
	 Ընդունվել է ի գիտություն

	4․   Ֆինանսատնտեսական նախարարական կոմիտեի 2026 թվականի մայիսի 11-ին կայացած նիստի արդյունքներով ներկայացված առաջարկություններ
	11․05․2026թ․

